
Annunzia da mort

Pia Deplazes
14-03-1926 – 08-06-2013

Suenter ina veta cumplenida veta ha Pia astgau sedurmentar.

En tgeua malencurada ils nevs:
Bernadetta, Brigitta, Beat, Regula, Gabriela, Marc
Toni,Angelina,Anita
Marianne, Beatrice,Anton,Andreas
Giusep, Pia, Leo

La sepultura ha liug venderdis, ils 14 da zercladur 2013 allas 14.00 a Surrein.

Enstagl da fluras lein seregurdar dalla Casa s. Giusep, Cumpadials, Banca Raiffeisen Cadi,
PC 70-1479-0 ni IBAN: CH87 8107 2000 0040 2179 9

Adressa da malencurada:
Beat Deplazes
Aspermontstrasse 15
7000 Cuera

In tieferTrauer teilen wir euch mit, dass unser Ehrenmitglied

Pius Condrau
27. Dezember 1924 – 8. Juni 2013

nach kurzer Krankheit von uns gegangen ist.

WirwerdendenVerstorbenen in guterErinnerungbehaltenund sprechen seinenAngehörigen
unser tief empfundenes Beileid aus.

Ilanz, 11. Juni 2013

Der Vorstand SAC Sektion Piz Terri

Die Beisetzung findet am Mittwoch, 12. Juni 2013, um 14 Uhr in der Baselgia parochiala
s. Gions in Disentis/Mustér statt.

Schweizer Alpen-Club SAC
Club Alpin Suisse

Club Alpino Svizzero
Club Alpin Svizzer

Munconza da confidonza en l’atgna
cultura, provegnientscha e tradiziun

Il davos temps sefa adina pli e pli savens
la tema dils Muslims radicals e dallas so-
cietads parallelas digl Islamissem era tier
nus. Quei ei daveras in problem che exi-
sta en nossa societad multiculturala, bu-
ca mo pervia dils Mohamedans, mo en
general enviers mintga sterpa jastra. Mo
quella tema ei buca diltut giustificada,
savens ei la munconza da fidonza en
l’atgna cultura, en l’atgna provegnien-
tscha ed en la tradiziun cristiana la cuol-
pa da quella tema. Nus vivin oz egl occi-
dent per gronda part en in vacuum mo-
ral. E quei vacuum ei adina suttaposts al
prighel ch’el vegni emplenius cun zatgei,
forsa cun ideologias digl Islam. La secu-
larisaziun extrema ha sutminau las valurs
tradiziunalas positivas e substanzialas.
Buca da confunder, per exempel, cun la
tradiziun religiusa che ei daventada
tscheu e leu disa, gie quasi reclama, vita
e senza cuntegn. Na, il gnierv moral e
spiritual ei essenzials e sto vegnir mante-
nius, savens denton era revificaus. Quei
ch’ei restau da tradiziun e cardientscha
sto vegnir transmess allas generaziuns
vegnentas. Savens maunca denton la
communicaziun denter las generaziuns.
Responsabels per quella communicaziun
ein surtut la famiglia, la scola e la basel-
gia. Mo sco nus savein fa la famiglia atras
grondas crisas, la scola seconcentrescha
sin formalissems, correctadad politica e
sociala, las baselgias ein vitas. Ei drova
pia sforzs sin tut quels secturs. La fami-
glia ei dapli ch’ina communitad dameisa
e da durmir. Las reglas fundamentalas
cristianas da geniturs ed affons, dad edu-

caturs e discipels ston puspei valer. La fa-
miglia duei daventar quei ch’ella era: Ina
cuminonza colligiada entras carezia e re-
spect vicendeivel, en la quala mintga
member ha ses dretgs e sias obligaziuns.
In model per mintga stat democratic e
civilisau Quei che pertucca la scola eis ei
da far endamen ch’ei dat buc ina educa-
ziun senza valurs. L’instrucziun religiusa
ha puspei da surprender sco forza sociala
siu pensum. En tut las situaziuns dalla
veta drova ei in compassmoral che sebasa
sin la tradiziun tenor la quala nus vivin
dapi tschentaners. En la historia eis ei
buca sufficient dad emprender datums e
nums. Necessari ei d’enconuscher la hi-
storia co la civilisaziun e l’atgna naziun
ein sesviluppadas, tier nus per exempel la
historia dallas claustras e lur lavur da cri-
stianisaziun, da cultura e scolaziun.

Suenter che nus vein mussau las pre-
missas e cundiziuns che vegnan preten-
didas da nossa vart cun haver fidonza en
l’atgna tradiziun e cultura per buca stuer
haver tema dad influenzas jastras, eis ei
era giustificau da sedumandar tgei cun-
diziuns ch’ils immigrants duessen adem-
plir per daventar burgheis d’in stat
europè. Impurtonts ei secapescha il lun-
gatg, mo era la historia dalla tiara hospi-
tonta, per capir las valurs culturalas e
cristianas sin las qualas igl occident seba-
sa. Sch’ils immigrants enconuschan e
renconuschan buca quellas valurs eis ei
buca pusseivel ad els da s’integrar.

Dall’autra vart ston ins era seduman-
dar con lunsch che leschas, camonds e
scamonds enviers ils immigrants astgan

ir, sco en Frontscha il scamond dalla
burca, ni en Svizra dils minarets. Quei
ei ina damonda fetg delicata che depen-
da dalla toleranza e da principis religius.
En la votaziun davart il scamond dils
minarets han biars fatg valer che quei
seigi sco in clutger d’ina baselgia cristia-
na. Quels indicheschien il temps e clo-
mien ils fideivels al survetsch divin.
Quella cumparegliaziun ei buca gesta.
Dil minaret anora vegn clamau ora
tschun gadas en di fetg dad ault in ma-
nifest d’ina confessiun e cardientscha.
Pertgei stuessen tut ils cartents d’in’autra
cardientscha ni ateists tedlar quella an-
nunziaziun verbala, gliez ei buc evident?
Quei ei gia ina enzenna d’ina dominan-
za culturala d’ina confessiun jastra en
ina tiara hospitonta, d’in’autra cultura e
religiun. Viu l’intoleranza digl Islam en
biaras da lur tiaras, nua che tschiensmel-
lis cristians vegnan persequitai onn per
onn a mort, ei ina tala concessiun tutta-
via buc indicada. Abstrahau dil patratg
dalla dominanza stuess quei che vegn
baghegiau da niev secumportar cun quei
ch’exista e corrispunda al
cultura dil liug.

Per finir vala ei la peina
aunc ina gada che tgi che ha fidon
l’atgna cultura, provegn
ziun resca tuttavia buca d
frenda d’ideologias nunvulidas. D
minent vala la devisa: respectamin
ligiun, viu ch’ella seigi buc agressi
viers tei e tia observanza spirtala e
tuala, careza denton e tegn ault tia
religiun. Theo Candinas,

Glisch ni miarda?
Ei era inagada dus umens. Omisdus han
survegniu il pensum d’emplenir la me-
dem gronda stanza cun tgei ch’ei vulan.

Igl emprem um lai vegnir in camiun
cun miarda ed empleina aschia la stanza
dil tuttafatg. El ei fetg loschs da sesez. Il
secund um envida ina candeila enamiez
la stanza ed empleina aschia l’entira stan-
za cun glisch.

Eis ei buc era cun nus mintgaton
aschia? Nus emplenin nossa veta cun bia
miarda sco igl emprem um. Per exempel
cun fimar memia bia, beiber memia bia
alcohol, tschintschar nausch dad auters
(far mobbing), buc acceptar tschel sco el
ei, mirar memia bia televisiun, vuler adi-
na dapli. Quei han ins saviu ed ins sa vi-
navon observar pervia dallas dispetas da-
vart rumantsch grischun ni idioms en
«scola», la Terma enta Val, il dutg plani-
sau a Surrein ed aschia vinavon. Enstagl
d’emplenir nos cors cun memia bia
miarda duessen nus emplenir nos cors
cun glisch e carezia per nus e per tschels.
Vinavon duessen nus emplenir nos cors
da crap cun plascher, humor, sabien-
tscha, enconuschientscha, cussegl, forza,
entelgientscha, prusadad, pietad e tema
da Diu.

Nua ei la glisch ni il fiug da Tschun-

tin Luther King ha fatg la prognosa:
«Sche la baselgia cristiana sa buca gudi-
gnar anavos il sogn Spért, che haveva dau
l’olma alla baselgia da pli baul, lu piarda
ella sia credibladad e lu vegn ella messa
giu sco ina uniun sociala senza muntada
dil 20avel tschentaner.»

Ina raschun essenziala, daco che la ba-
selgia en nossas regiuns piardan glieud,
forza e perschuasiun, schai ella muncon-
za digl entusiassem «Be-Geist-erung» da
Tschuncheismas. Nus pratichein e cele-
brein en bia loghens in esser cristian
«avon las Tschuncheismas», ina religiu-
sadad che ha la tempra da resignaziun,
sentiments d’inferiuradad e malsegirtad.

Il gesuit dall’India Anthony de Mello
ha scret inagada pervia dalla renovaziun
dalla baselgia che fuss necessaria: «Tgei
che la baselgia drova il pli urgentamein
ein buca niev dretg, nova teologia, novas
structuras, nova liturgia – lezzas ein tut-
tas vanas ni in tgierp senza veta ed olma
sche il sogn Spért maunca. Nus duvrein
enzatgi che pren nies cor da crap e dat a
nus in cor da carn; nus duvrein puspei
ina infusiun da fiug e flomma ‘Begeiste-
rung’, inspiraziun, curascha, humor e
forza spirtala. Cun auters plaids: Nus
duvrein da niev il sogn Spért giu sin tiara.

Success per las petiziuns
dal parlament da mattas

Oz mardi, ils 11 da zercladur 2013 vegn
il cussegl grond a tractar, durant la sessiun
da zercladur, las petiziuns dal 1. parla-
ment da mattas dal Grischun. Las cu-
missiuns predeliberantas proponan d’ac-
ceptar la petiziun per mauns da la regen-
za.

Il 1. parlament damattas dal Grischun
dals 8 da november 2012 ha deliberà duas
petiziuns per mauns dal cussegl grond.
L’emprimapetiziunpretenda che l’abuna-
ment general grischun saja mez gratuit
per tut ils giuvenils. La segunda petiziun
pretenda ch’i dettia en mintga scola ina
persuna da contact qualifitgada per cusse-
gliar las victimas dal cybermobbing.

Tant la cumissiun per ambient, traffic

ed energia sco er la cumissiun per furma-
ziun e cultura recumondan al cussegl
grond d’acceptar las duas petiziuns per
mauns da la regenza per ch’ellas possian
vegnir elavuradas vinavant. Las propostas
laschan presumar ch’ils dus giavischs èn
vegnids prendids serius en las cumissiuns
ed han chattà bainvulientscha e consenti-
ment.

Quai è in grond success. Betg mo per
las petiziunarias, mabain per il 1. parla-
ment da mattas dal Grischun. La debatta
parlamentara davart las petiziunsmetta ils
giavischs da persunas giuvnas en l’interess
public. Ed ella mussa a las participantas
dal parlament da mattas ch’ellas han lan-
tschà cun success in process politic.

■ FORUM

■ DOMAT

29 teams al Di dils ministrants
(anr) Sonda vargada ha il 10. Di da minis-
trantas e ministrants giu liug a Domat. 29
teams ord ils cantuns Grischun, S. Gagl,
Turgovia, Sviz e Turitg han priu part. Ei
seigi stau ina sentupada nunemblideivla.
Success han ins giu cun la nova valetaziun
dils giugs. Ins savevi buca mo esser sisum
tier ils ateliers e turniers dad unihockey.
Quella ga eis ei iu per colligiar sport ed ate-
liers ed aschia contonscher sco equipa il pli
ault diember da puncts. Cun la plema ein
ils ministrants da Jonschwil (SG) i. Sil se-
cund plaz suonda il team da Flums. Ella
categoria dils pli giuvens ei il team d’An-
deer staus avon che la gruppa da Trun.

Sper ils giugs han ils minis era nuau
novs contacts. In’oreifra caschun leutier
eran ils siat ateliers, nua ch’els savevanmus-
sar lur enconuschientschas sur dalla car-
dientscha.Denterenha igl uestg svizzer per
la giuventetgna, msgr. Marian Eleganti,
fatg ina viseta. Per gronda surpresa ha el sez

era priu il fest da hockey emussau sias qua-
litads da giug.

La culminaziun dil Di dils ministrants
ei la s. Messa cun uestg Vitus Huonder sta-
da. Sebasond sigl evangeli dil di ha el mus-

sau con pauc ch’ina veta terrestra ei en
cumparegliaziun culla veta perpetna. Te-
nor lezza dueien ins era sedrizzar. Ina stu-
penta gruppa (band) ha enramaumusical-
mein il survetschdivin per la giuventetgna.

Sez igl uestg auxi-
liar Marian Ele-
ganti ha buca
schau pil pauc da
dar unihockey cun
ils ministrants. MAD Questa rubrica stat a dispusiziun a lectu-

ras e lecturs per s’exprimer davart temas
actuals e brisants. Las contribuziuns
ston esser signadas cun l’entir num e
s’abstegnair d’invectivas persunalas. La
Quotidiana publitgescha mo chartas da
lectur scrittas en rumantsch e fa sezza

naginas translaziuns.Vos resuns eVossas
reacziuns sin artitgels publitgads en La
Quotidiana pudais Vus trametter per e-
mail «redaktion-lq@suedostschweiz.
ch», per fax. 081 920 07 15 u per posta
a la Redacziun da La Quotidiana, Via
Comerciala 22, 7007 Cuira.

